
Matewuji 26

www.BibleForChildren.org



Malambo 
matanu na 
nimohi Pwando 
ya Mavirelo 
yahanaireye, Yesu 
ohodowaga tatamo ya 
Betaniya wewo wafwanyeya 
Lazaro wenno Yesu anvenyihile 
liye mokwani. Muwari 
mwa mwemule Mariya 
ohozagana garafwa mwagali 
perefume onukela osakanyiwa na 
mwana yomela imohi bahi yeriwa 
nardu wa peresu yokwima. 



Evale 
ohotukulaga 
perefume ule, 
mukutulela watene 
vamanyaloni va Yesu, 
tukula nsisi naye 
muzolihagana manyalo aye. 
Evale mmba mwatene emule 
mohozalaga nukela wa 
perefume ule.



Muwari mwa anamamuhara kumi na ambinli a Yesu 
mmohi aitaniwa Judasi Iskariyoti, ohovenya, liye dowa 
afwanya andimuwa a anamakuta 
ira angulihe Yesu. Andimuwale 
kagavwile yowonga ya Judasi 
Iskariyoti, kohoziveliwa, 
aliwa pangana ira kanvahe 
kobiri. Kagairile eno, 
Judasi ohoroma 
venda tempuwa 
yafuna liye 
nvelela Yesu 
mmandani 
mwiwa.



Anamamuharaye ale kohoirana 
nnga mwemo mwawongele Yesu, 
aliwa dowa mala sakanyeda jatene 
ira kadje Pwando ya Mavirelo. 
Evale aliwa kadjaga, Yesu 
ohotukulaga pawu, liye reliha. 
Agarelihile, ohomeyaga, liye avaha 
anamamuharaye eraga: 
<<Tukulani, mudje. 
Pawu ila ba 
maningwaga.>> 
Nomala enne, 
ohotukulaga kopo 
imohi, liye 
mutamalelana Mulugu. 



Noira enne, ohavaha atenene, 
liye awandela eraga: <<Nyo 
atene ng'wani kopo ila! Tchoira ti 
sangiri na yopangana. Sangiri 
naga muwari motatiya, atu 
adjindji anokurumuweliwa 
jotega.>>



Yesu ohowongagave eraga: <<Simawu, Simawu, 
kavuruwana! Satana uhuvepa ira auveteni nyo 
mwatene nnga tirigu. Mbwenye miyo duhulobelela 
weyo Simawu ira nroromelo nawo nahautawe. Eto 
watwaruwa, waalimbihe abalawo.>>



Peduru mbwenye ohowongaga na Yesu, liye ira: 
<<Nabwiya miyo dili okozeyene ira difungeliwe 
mukadeya na nyo eto ira dikwe vamohi na nyo!>> 
Evale Yesu ohomuwandelaga ira: <<Peduru miyo 
nnouwandela ira peno mutumbi oroma ahananle 
weyo unodiruna 
fendo taru.>>



Noira enne, Yesu 
ohodowaga vamohi na 
anamamuharaye ale 
nimburo nimohi neriwa 
Jesemani. Yesu ohahiya 
anamamuharaye eraga: 
<<Nyo garatini veva. Miyo 
nnadowa vale dalobele.>> 
Noira enne, Yesu 
ohosusagavo, ahiya evale 
anamamuharaye araru ale, 
dowa sogolro vang'onove, 
liye oramiha muru waye 
ante fiyiha vati, roma lobela 
eraga: <<Aba!>>



<<Babani, yakala 
yowandeya, 
mudirambihede jengo 
jinafuna dizela. Nyo 
munowanda jatene. 
Dera mudikumihelemo 
kopo da goyi dinna miyo. 
Mbwenye kiireye nnga 
inafuna miyo, iireye nnga 
munafuna nyo.>>



Fwanyeya ira Judasi agavenyile vevale vadja atu vale, 
ohotukula nikuru na anyakondo, na agwarda amohiwa 
a Nyumba ya Yehova anno karumiwe na 
andimuwa a anamakuta vamohi na 
aFarizewu, aliwa dowa wewule 
wafwanyeya Yesu, kaganna 
mendje, golromondo diwa, na 
mwanango diwa dene. 
Kagairile enne namamuhara 
mmohi ohokumihaga supada 
naye, funaga ira ankakatena 
namalaba mmohi wa 
mundimuwa wa anamakuta. 



Mbwenye supada niwa nagwadilege nibaru na ikukuru 
ya muwononi odjana. Yesu mbwenye ohahiyiha, liye 
ira: <<Kahiyani jejo jinera nyo jo!>> Evale 
ohindaga nibaru na namalabole, liye 
welihedawo.



Evale aliwa kohomuhinda Yesu, aliwa mudowagana 
vande va mundimuwa wa anamakuta. Tempu yenne 
Peduru oaharaga olapela wene. Evale 
kohotumbanyaga munlo 
vatando va mundimuwa 
wa anamakuta vale, aliwa 
otaga. Na Peduru 
wenne ohodowaga 
garati na atu 
kafwanyeyaga 
vamunloni vale.



Evale vawotaga atu vale 
vohokala namalaba wa 
mundimuwa wa 
anamakuta mmohi 
anna ibali na ule Peduru 
amugwadile liye nibaru. 
Liye ohonfukaga eraga: 
<<Miyo kaduonne weyo 
vamohi na mulombwanole 
mmundani mule?>> Evale 
Peduru ohomurunaga 
fendo imohiwa eraga: 
<<Ii, nari kahi miyo.>>



Peduru agarunile enne, 
mobaranya mutumbi 
ohonlaga. Mwa enne 
Peduru ohokumaga 
evale anlaga no 
kumbanya ulukulu.



Noira enne, atu atene 
kafwanyeyaga evale kohovenyaga, 
aliwa mulanda Yesu mudowana wa 
Pilatu. Evale Pilatu ohonfukaga 
Yesu eraga: <<Kodi weyo 
uli Mwene wa 
aJudewu?>> Yesu 
ohowakula, liye ira: <<Nyo 
gunawonga eni.>>



Evale Pilatu ohowonga 
akoka na anamwindjale 
mofuna ira amukutche 
Yesu. Mbwenye aliwa 
kohokuwagave keraga: 
<<Kamukomeleni! 
Kamukomeleni 
vamuradini!>>



Noira eno, Pilatu ohavaheda 
Yesu mmandani mwewa ira 
kadowe kamukomele. Evale 
aliwa kohomutukulaga Yesu, 
aliwa mudowagana. Evale aliwa 
kohomutukulihaga Yesu 
muradi, aliwa mudowagana 
nimburo neno naitaniwa 
Nigaragazu. Na iwongelo ya 
iEberewu nimburo nne 
nnaitaniwa Gologota.



Vevale anyakondo ale kaganfiyilena 
Yesu Gologota ule, kohomukomela 
vamuradini. Ora imohive 
kamukomelaga Yesu, 
kohakomela eto 
alombwana 
ambinli. Mutu 
mmohi ikukuru 
ya wu, mutu mmohi ikukuru 
ya wu, Yesu liye kala vari.



Iwandamelaga pandi ya 12 ora, nzuwa nohotimaga. 
Yohozavo isi ilukulu ilambo yatene fiyeda pandi ya 15 
ora. Evale kurtina ilukulu yafwanyeya mmba mwa 
Nyumba ya Yehova yohokauwaga vari 
na vari. Yesu ohokuwaga 
molimbiha eraga: <<Babani 
nnovelela muzimu waga 
mmandani mwinyu!>> 
Awongaga eno ali vuma 
waye wogomiheda, noira 
enne ku mariheya 
wene.



Siku nakwa Yesu, naligi siku 
nosakanyeda jatene ja sabado. 
Ora ya tchiguwo, Yesu 
agakwile, ohokalawo 
mundimuwa mmohi 
eriwa Joze, waniwa 
ali Arimateya eto ali 
namatonga 
oteteliwa muwari 
                mwa                              andimuwa a 
                                                      aJudewu. 



Liye eto ali mutu aing'anela 
mazelo a Umwene wa 
Mulugu. Yesu agakwile, 
Joze ule oholimbiha 
murima, dowa fiya wa 
Pilatu, nvepa 
maningo a Yesu. 

Tchoira Joze afuna 
Yesu akumihiwevo 
vamuradini vale, 
akoyiwe, sabado 
ahanafiye. 



Joze ohovenyaga dowa gula nguwo 
yosakanyiwa na usalru wapama, 
liye mutitiha Yesu vamuradini 
vale, mbulruwalri na nguwo 
ile, dowa muhela 
mmasiye, nifukwe 
neno natimba atu 
nibweni. 

Nomala liye 
pingiritcha nibwe 
nlukulu, fungana 
ovolowela wa 
nifukwe nne.



Mmetcheloni muwa, ku 
wonga nagavirile siku 
nosakanyeda jatene ja 
sabado, andimuwa a 
anamakuta vamohi 
na aFarizewu 
kohogumanelaga 
vamentoni va 
Pilatu. 



Aliwa kwi: <<So Governadore, 
hiyo nihiumbuwela yengo 
imohi. Maliba nyenga ule 
ahanakwe, ohowonga 
ira: <Siku naneraru, 
nnovenya 
mokwani!> >>



<<Mwa enne kohodindaga 
nibwe nafungana atu 
nifukweni 
ule eto kohahiyawo 
agwarda ira 
kaing'anelege 
nifukwe nne.>>



Sabado agavirile, siku noroma 
na sumana, unde ufunaga tcha, 
Mariya nkuda Madala na 
Mariya mmohiwa ule 
kohomaruwaga ira 
kadowe kapande 
nifukweni ule. 



Mobaranya nifukweni ule wohokalaga 
indarandara mwasiwa mungelro 
mmohi wa Nabwiya gwatitile 
kuma zulu, liye za 
kumihagawo nibwe 
nafungilena atu 
nifukwe nne. 
Agakumihilewo 
nibwe nne, 
                                                       ohogaratigi vazulu 
                                                       va nibwe vale. 



Evale agwarda kahiyiwege 
nifukweni ule ira 
kaing'anelege, kagaonne 
jejile, kohongurumelaga, 
kagwelaga vati nnga 
kere kwa na mwasa 
oova.



Mbwenye mungelrole ohowongaga na 
ahiyanale eraga: <<Kamuove, 
tchoira miyo dihiiziwa ira nyo 
munanvenda Yesu wenno 
akomeliwe. Mbwenye 
liye eni kanafwanyeya 
vano, mwasiwa 
uhuvenya 
mokwani nnga 

                                                       mwawongele liye. 
                                                       Zani uno muone 
                                                       nimburo vamuhenle 
                                                                atu va.>>



Mwa enne ahiyanale kohokumaga 
nifukweni ule mobaranya, aliwa 
dowaga, kaganna ova eto tempu 
imohive kaligi ohagalalene. 
Kohotamangaga, aliwa dowa 
awandelamo jatene jejile 
anamamuharaye. 



Ahiyanale kadowaga, Yesu 
ohatwanyuwelaga morurumutcha, 
liye alondjela. Eto aliwa 
kohomuwandamelaga, aliwa 
muhinda manyalo aye eto 
kohomutamalelaga.



Nomala eno, anamamuhara Yesu kumi na mmohi 
kagagumanne kadjaga vameza, Yesu ohakumelela. 
Evale ohasumulula zela vanda wewa mirima eto na 

mwasa okala atu ohofuna roromela. Tchoira 
tchawandile roromela mazu kawandeliwa atu na ale 

kamuonne Yesu agavennye mokwani. Nabwiya Yesu 
agamanle wonga na aliwa, ohotukuliwavo, liye 

dowihiwa zulu, liye garati ikukuru ya muwononi odjana 
wa Mulugu.

Tchoira Mulugu ohaziveliwa atu a 
mwilamboni ya vati na makalelo 

ohokala a masika fiyeda liye muruma 
Mwanaye mmohive anna liye ira mutu 

uli watene unamuroromela 
ahatolowe mbwenye akayena 

ingumi yohomala. 



Roma 3:23 Hiyo atu atene nihimala tega eto nnafwanyeya 
olapela wene na undimuwa wa Mulugu. 

 
Roma 6:23 Yotambilra ya yotega ku ukwa. Mbwenye 

mahala unavaha Mulugu muwari mwa Nabwiya wehu Yesu 
Kiristu anozana ingumi yohomala.

Eberewu 9:27 Eto sawasawa nnga kada mutu uvahiwe ira 
akwe fendo imohi bahi, amala atongiwe na Mulugu, 

sawasawa eto nnga Kiristu. 

Efezo 2:8,9 Tchoira na nyenne muhuvulusiwa muwari mwa 
sayi da Mulugu eto muwari mwa nroromelo. Muwari 

movulusiwa mule, kilivo iirile nyo ira Mulugu auvuluseni. 
Vulusiwa tchi yengo yovahiwa na Mulugu.

Kunazela joira jehu. Nona kalivo unawanda vitukulela. 



Roma 10:9,10 Muselu unalaleya hiyo, nnalaleya ira wenno 
unarumelela na wanoni waye ira: <<Yesu gu Mbwiye>>, 

wenno unaroromela na mmirimani mwaye ira Mulugu 
ohomuvenyiha mokwani, gwenno unafuna vulusiwa. 

Tchoira mutu amuroromela Yesu na mmirimani mwaye 
unokalihiwa wapama. Arumelela na wanoni waye ira: 

<<Yesu gu Mbwiye.>> unovulusiwa.

Juwawu 3:16,17 Tchoira Mulugu ohaziveliwa atu a 
mwilamboni ya vati na makalelo ohokala a masika fiyeda 

liye muruma Mwanaye mmohive anna liye ira mutu uli 
watene unamuroromela ahatolowe mbwenye akayena 

ingumi yohomala.
Tchoira Mulugu amurumaga Mwanaye azaga mwilamboni 
ya vati, kamurumile ira aze aamange mulandu atu, nari. 

Mbwenye umurumile ira aze aavulumutche. 



1 Juwawu 5:11-13 Umboni Mulugu univahile liye gu ula. 
Liye univahile ingumi yohomala. Ingumi iwa tcheniyo 

inafwanyeya muwari mwa Mwanaye. 
Wenno unna Mwanaye ukana ingumi. Mbwenye wenno 

ahanna Mwana Mulugu kanna ingumi.
Miyo jatene eji nnaulrembelani nyo atu ororomela nzina na 

Mwana Mulugu ira muiziwe ira muhukana ingumi 
yohomala.



Matewuji 26-28; Lukaji 22-24; Juwawu 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2026 Bible for Children, Inc.
www.M1914.org       www.bibleforchildren.org

Lolo (llb) © 2018 Visão Integral 

https://www.bible.com/bible/3096/GEN.1.ILOLO

https://www.bible.com/bible/3096/GEN.1.ILOLO

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36
	Slide Number 37
	Slide Number 38

